
136. 
श्रीमती वसन्‍ती स्‍टान्‍ली :

क्या पर्यटन मंत्री यह बताने की कृपा करेंगे कि :
(क)  
विगत पांच वर्षों में भारत को पर्यटन से कुल कितनी आय प्राप्‍त हुई;
(ख)  
अन्‍य विकासशील देशों की तुलना में हमारी क्‍या स्‍थिति है; और 
(ग)
इस स्‍थिति में सुधार हेतु क्‍या कदम उठाये गये हैं? 
       उत्‍तर
                पर्यटन राज्‍य मंत्री (स्‍वतंत्र प्रभार)               (डॉ. के. चिरंजीवि) 

(क) : 2008, 2009, 2010, 2011 और 2012 के दौरान भारत में पर्यटन से विदेशी मुद्रा आय नीचे दी गई है : 
	वर्ष
	विदेशी मुद्रा आय
(करोड़ रूपए में)
	पिछले वर्ष की तुलना में वृद्धि (%)

	2008
	51,294
	15.6

	2009
	53,700
	4.7

	2010
	64,889
	20.8

	2011
	77,591
	19.6

	2012
	94,487
	21.8


(ख) : यूएनडब्‍ल्‍यूटीओ विश्‍व पर्यटन बैरोमीटर जून, 2013 के अनुसार 2012 के दौरान विश्‍व पर्यटन प्राप्‍तियों में भारत का स्‍थान 16वां था । 2012 के दौरान पर्यटन प्राप्‍तियों के रूप में एशिया तथा पैसेफिक क्षेत्र में भारत का 7वां स्‍थान था । 
(ग) : भारत सरकार ने 1 अप्रैल 2013 से सामूहिक लैंडिंग परमिट सुविधा का विस्‍तार करने के लिए अपने वीज़ा मैनुअल को संशोधित किया है । पहले से तैयार किए गए यात्रा कार्यक्रम के साथ और पर्यटन मंत्रालय द्वारा अनुमोदित भारतीय ट्रेवल एजेंसियों के द्वारा प्रायोजित तथा वायु अथवा समुद्री मार्ग से 4 या अधिक के समूह में आने वाले विदेशी पर्यटकों को 60 दिन से अधिक नहीं, की अवधि के लिए बहुल प्रवेश के साथ सामूहिक लैंडिंग परमिट प्रदान किया  जाएगा । यह सुविधा प्राप्‍त करने के लिए पर्यटकों या ट्रेवल एजेंसियों को अनिवार्य रूप से ऑन लाइन एक आवेदन भरना होगा ।
इस वर्ष से 4 और एयरपोर्टों ने आगमन पर पर्यटक वीज़ा सुविधा प्रदान कर दी है, अब ऐसे एयरपोर्टों की कुल संख्‍या 8 हो गई है । 

सम्‍मेलन वीज़ा भी सरल बनाए गए हैं, भारत आने वाले एक अंतर्राष्‍ट्रीय पर्यटक के दो लगातार दौरों के बीच 60 दिन का अंतर होना अब अपेक्षित नहीं है । 

देश में पर्यटन को बढ़ावा देने के लिए पर्यटन मंत्रालय अपने जारी कार्यकलापों के भाग के रूप में देश में विदेशी पर्यटक आगमन को बढ़ाने तथा देश के विविध पर्यटन गंतव्‍यों एवं उत्‍पादों का बढ़ावा देने के लिए अतुल्‍य भारत ब्रैंड लाइन के अंतर्गत अंतर्राष्‍ट्रीय और घरेलू बाजारों में वार्षिक तौर पर प्रिंट, इल्‍केट्रॉनिक, ऑन लाइन तथा आउटडोर मीडिया अभियानों को रिलीज करता है । इसके अतिरिक्‍त, देश में विदेशी पर्यटक आगमन को बढ़ाने तथा भारत की पर्यटन संभावना को प्रदर्शित करने के उद्देश्‍य से विदेश स्‍थित भारत पर्यटन कार्यालयों के माध्‍यम से विदेशों में महत्‍वपूर्ण तथा संभावी पर्यटक सृजनकारी बाज़ारों में श्रंखलाबद्ध संवर्धनात्‍मक कार्यकलाप चलाए जाते हैं । इन संवर्धनात्‍मक कार्यकलापों में व्‍यापार मेलों तथा प्रदर्शनियों में भाग लेना, रोड शो, भारत परिचय सेमिनारों एवं कार्यशालाओं का आयोजन करना, भारतीय खाद्य तथा सांस्‍कृतिक उत्‍सवों का आयोजन करना और सहायता करना, ब्रोशरों का प्रकाशन करना, संयुक्‍त विज्ञापन एवं ब्रोशर सहायता की पेशकश करना, मंत्रालय के आतिथ्‍य कार्यक्रम के अंतर्गत देश का दौरा करने के लिए मीडिया हस्‍तियों, टूर ऑपरेटरों तथा राय निर्माताओं को आमंत्रित करता है । 

पर्यटन मंत्रालय मार्केटिंग विकास सहायता (एमडीए) स्‍कीम के अंतर्गत अंतर्राष्‍ट्रीय बाजारों में पर्यटन के संवर्धन के लिए स्‍टेकहोल्‍डरों तथा सभी राज्‍यों/संघ राज्‍य क्षेत्र पर्यटन विभागों को वित्‍तीय सहायता भी प्रदान करता है । 

पर्यटकों की संख्‍या बढ़ाने के लिए पर्यटन मंत्रालय द्वारा किए गए अन्‍य प्रयासों में सुरक्षित एवं सम्‍मानीय पर्यटन का संवर्धन करना, विदेशी और घरेलू पर्यटकों के लिए सुविधाओं में सुधार करना, पर्यटन अवसंरचना, मार्गस्‍थ सुविधाओं का सृजन/उन्‍नयन करना, आखिरी मील तक कनेक्‍टिविटी प्रदान करना, प्रशिक्षित जनशक्‍ति की उपलब्‍धता बढ़ाना, इत्‍यादि शामिल हैं । 
**********
